
UNESCO VLERËSON PROGRESIN E 
SHQIPËRISË NË MBROJTJEN E 
TRASHËGIMISË BOTËRORE

MIRATOHEN NDRYSHIMET NË LIGJIN “PËR TURIZMIN”

RRITJE E VIZITORËVE TË HUAJ
NË 6-MUJORIN E PARË TË VITIT

Shqipëria mori pjesë në Sesionin e 48-të të Komitetit të Trashëgi-
misë Botërore të UNESCO-s në Busan, ku u prezantua progresi në 
mbrojtjen dhe menaxhimin e pasurive të trashëgimisë botërore. 
Gjatë punimeve, UNESCO vlerësoi zhvillimet në Parkun Kombëtar 
të Butrintit, Qendrat Historike të Beratit dhe Gjirokastrës, si dhe 
masat e ndërmarra për Rajonin e Liqenit të Ohrit, duke njohur për-
parimin në menaxhimin e qëndrueshëm, forcimin e kuadrit ligjor 
dhe bashkëpunimin ndërinstitucional e ndërkombëtar. Pjesëmarr-
ja në këtë forum riafirmoi angazhimin e Shqipërisë për zbatimin e 
standardeve të UNESCO-s dhe ruajtjen e trashëgimisë kulturore e 
natyrore.

Shqipëria regjistroi 5,059,069 vizitorë 
të huaj gjatë gjashtëmujorit të parë 
të vitit 2026, ose 6.25% më shumë 
krahasuar me të njëjtën periudhë të 
vitit 2025. Në muajin qershor, vendi 
mirëpriti 1,346,279 vizitorë të huaj, 
duke shënuar një rritje prej 1.28% në 
raport me qershorin e një viti më 
parë. Të dhënat tregojnë një vijim të 
trendit pozitiv të hyrjeve të vizitorëve, 
ndërsa evidentohet ritëm më i 
moderuar i rritjes gjatë muajit qer-
shor, duke theksuar rëndësinë e 
vazhdimit të investimeve dhe pro-
movimit për ruajtjen e konkur-
rueshmërisë së Shqipërisë si destina-
cion turistik.

U miratuan ndryshimet në ligjin “Për Turizmin”, një nismë e propozuar në konsultim 
me Ministrinë e Turizmit, Kulturës dhe Sportit, që modernizon kuadrin ligjor të sek-
torit dhe e përafron atë me standardet evropiane. 

Ndryshimet krijojnë bazën ligjore për pezullimin e përkohshëm të punimeve të 
ndërtimit në zonat turistike gjatë sezonit me fluks të lartë vizitorësh, reformojnë 
sistemin e kategorizimit të strukturave akomoduese, vendosin certifikatën para-
prake të kategorizimit për investimet e reja, forcojnë regjistrimin elektronik të 
klientëve dhe garantojnë aksesin e lirë në vijën bregdetare. 



SHQIPËRIA NË “BEST 
TOURISM VILLAGES 2026”

KANYE WEST VJEN NË TIRANË

MIRATOHET PROCEDURA PËR SHPALLJEN PUBLIKE TË PASURIVE 
KULTURORE TË ZBULUARA NË DET

Tirana mirëpriti artistin me famë botërore Kanye West, i cili perfor-
moi në Eagle Stadium për rreth 60,000 spektatorë nga 80 vende të 
botës, në një nga eventet më të mëdha muzikore të organizuara 
ndonjëherë në Shqipëri. Koncerti e vendosi vendin në qendër të 
vëmendjes ndërkombëtare, duke sjellë impakt të rëndësishëm 
ekonomik për sektorin e turizmit, hotelerisë, shërbimeve dhe biz-
nesit lokal. 

Ky aktivitet konfirmoi potencialin e Shqipërisë për të organizuar 
evente të përmasave botërore dhe forcoi pozicionimin e saj si një 
destinacion konkurrues për ekonominë e eventeve dhe turizmin 
ndërkombëtar.

Qeveria miratoi vendimin “Për procedurën e shpalljes publike të pasurive kul-
turore që zbulohen në det”, duke forcuar kuadrin për mbrojtjen dhe menax-
himin e trashëgimisë kulturore nënujore të Shqipërisë. 

Vendimi përcakton procedurën e unifikuar për shpalljen publike të pasurive të 
zbuluara në det dhe liqene, pas dokumentimit, verifikimit, vlerësimit dhe reg-
jistrimit të tyre, si dhe forcon koordinimin ndërinstitucional dhe informimin e 
publikut. 

Nisma parashikon gjithashtu bashkëpunim me partnerët ndërkombëtarë për 
pasuritë me karakter ndërkufitar, duke kontribuar në mbrojtjen dhe promovi-
min e trashëgimisë kulturore nënujore të vendit.

Shqipëria u bë sërish pjesë e inicia-
tivës “Best Tourism Villages 2026” 
të Organizatës Botërore të Tur-
izmit, e cila promovon fshatrat që 
ndërthurin trashëgiminë kul-
turore, natyrën dhe zhvillimin e 
qëndrueshëm. 

Pjesëmarrja në këtë program 
vlerëson potencialin e turizmit 
rural shqiptar, duke nxjerrë në pah 
pasurinë kulturore, peizazhet naty-
rore, traditat dhe mikpritjen auten-
tike të komuniteteve vendase. 
Nisma forcon promovimin ndër-
kombëtar të Shqipërisë dhe 
mbështet zhvillimin e qëndrue-
shëm të zonave rurale përmes tur-
izmit.



MIRATOHET LIGJI I RI PËR LIBRIN, FORCON MBËSHTETJEN PËR AUTORËT, 
BOTUESIT DHE BIBLIOTEKAT PUBLIKE

SHQIPËRIA AVANCON BASHKËPRODHIMET 
AUDIOVIZUALE ME EVROPËN

DËGJESË PUBLIKE PËR RESTAURIMIN E MUZEUT KOMBËTAR 
TË PAVARËSISË

Kuvendi miratoi ligjin e ri për librin, një reformë që 
modernizon kuadrin ligjor të sektorit dhe e vendos 
leximin në qendër të politikave kulturore. 

Ligji forcon mbështetjen për autorët, botuesit dhe 
bibliotekat publike, njeh librin digjital dhe zgjeron ak-
sesin në dije, përfshirë edhe për personat me aftësi të 
kufizuara. 

Reforma synon të nxisë kulturën e leximit, të mbësht-
esë zhvillimin e industrisë së librit dhe të forcojë rolin 
e tij në edukimin dhe formimin e brezave të rinj.

Shqipëria avancon drejt miratimit të Konventës së Këshillit të Ev-
ropës për Bashkëprodhimin e Veprave Audiovizuale në Formën e 
Serialeve, duke krijuar një kuadër ligjor që lehtëson bashkëpunimin 
mes producentëve shqiptarë dhe partnerëve evropianë. Konventa 
hap mundësi të reja për bashkëprodhime ndërkombëtare, përf-
shirjen e profesionistëve shqiptarë në projekte evropiane dhe zgjeri-
min e qarkullimit të prodhimeve audiovizuale në tregjet ndërkom-
bëtare. 

Në kombinim me skemat e reja të financimit të Qendrës Kombëtare 
të Kinematografisë, kjo nismë synon të forcojë zhvillimin e industrisë 
audiovizuale dhe të industrive kreative në Shqipëri.

Në Vlorë u zhvillua dëgjesa publike për projektin e restaurimit 
dhe rimuzealizimit të Muzeut Kombëtar të Pavarësisë, ku u 
prezantua koncepti fillestar arkitektonik, muzeologjik dhe iden-
titeti i ri vizual i institucionit. 

Projekti parashikon restaurimin e godinës historike, rikoncepti-
min e linjës muzeore, digjitalizimin e përmbajtjes, krijimin e një 
identiteti të ri vizual dhe ndërtimin e hapësirave multifunksionale 
për aktivitete kulturore dhe edukative.



MIRATOHET PLANI I RI PËR MBROJTJEN DHE ADMINISTRIMIN E 
PARKUT ARKEOLOGJIK TË APOLONISË

PËRFUNDON RESTAURIMI I KULLËS SË TURANIT

NIS PROGRAMI KOMBËTAR “DYFISHO SIPËRMARRJEN TËNDE”

Kanë përfunduar punimet restauruese në Kullën e Turanit, një 
prej monumenteve më të rëndësishme të zonës së Korçës.

Investimi i Institutit Kombëtar të Trashëgimisë Kulturore, i real-
izuar në bashkëpunim me DRTK Korçë, përfshiu konsolidimin e 
strukturës, restaurimin e elementëve arkitekturorë dhe ndërhyr-
je për mbrojtjen e monumentit nga degradimi, duke respektuar 
autenticitetin dhe teknikat tradicionale të ndërtimit. Restaurimi 
përfaqëson një tjetër hap në mbrojtjen dhe promovimin e 
trashëgimisë kulturore shqiptare.

Ministri i Turizmit, Kulturës dhe Sportit mori pjesë në konfer-
encën e organizuar me rastin e nisjes së Programit Kombëtar 
“Dyfisho Sipërmarrjen Tënde”, një nismë që synon të lehtësojë 
aksesin në financim për sipërmarrjet shqiptare. Programi 
mbështet investimet në sektorë me potencial të lartë, si tur-
izmi, agroturizmi, ekonomia kreative, artizanati dhe sporti, 
duke nxitur zgjerimin e kapaciteteve, modernizimin e shërbi-
meve, inovacionin dhe rritjen e konkurrueshmërisë. Nisma 
synon të forcojë zhvillimin ekonomik, të krijojë më shumë 
vlerë të shtuar dhe të kontribuojë në zgjatjen e sezonit turistik 
gjatë gjithë vitit.

Këshilli i Ministrave miratoi aktin e përditësuar për Parkun Arkeolog-
jik të Apolonisë, duke e deklaruar atë “Pasuri Kulturore e Palua-
jtshme” dhe duke miratuar planin e ri për ruajtjen, mbrojtjen dhe ad-
ministrimin e parkut. 

Vendimi përditëson kufijtë e parkut sipas standardeve shtetërore dhe 
përcakton më qartë procedurat dhe përgjegjësitë për konservimin, 
restaurimin dhe menaxhimin e tij, duke organizuar zonat e mbrojtjes 
sipas potencialit arkeologjik. 

Ky përditësim forcon mbrojtjen ligjore të një prej qendrave më të 
rëndësishme të qytetërimit antik në Shqipëri dhe mbështet zhvillim-
in e saj si destinacion i trashëgimisë kulturore dhe turizmit.



PËRFUNDON RESTAURIMI I KISHËS SË SHËN PROFET ILISË NË LEKËL

MINISTRI MIRËPRET AMBASADORIN E RI TË MEKSIKËS NË SHQIPËRI
Ministri i Turizmit, Kulturës dhe Sportit mirëpriti Ambasa-
dorin e ri të Shteteve të Bashkuara të Meksikës në Shqipëri, 
Sh.T. Z. Genaro Fausto Lozano Valencia, me të cilin diskutoi 
mbi forcimin e bashkëpunimit në fushat e kulturës, turizmit 
dhe sportit. Gjatë takimit u trajtua organizimi i Javës Kul-
turore të Meksikës në Shqipëri, si një mundësi për të prom-
ovuar kulturën dhe traditat meksikane dhe për të thelluar 
marrëdhëniet mes dy vendeve përmes diplomacisë kul-
turore. Gjithashtu, u diskutua mbi potencialin e investimeve 
meksikane në turizëm dhe hoteleri, promovimin e 
Shqipërisë në panairet ndërkombëtare të turizmit, si dhe 
rëndësinë e krijimit të një linje direkte ajrore mes Shqipërisë 
dhe Meksikës.

Kanë përfunduar punimet restauruese në Kishën e Shën Profet Ilisë në 
Lekël, Tepelenë, Monument Kulture i Kategorisë II, e dëmtuar nga zjarri 
në vitin 2025. 

Ndërhyrja, e realizuar sipas parimeve të konservimit dhe restaurimit të 
monumenteve të kulturës, riktheu integritetin arkitektonik të objektit 
duke ruajtur vlerat e tij historike, kulturore dhe shpirtërore. Restaurimi 
përfaqëson një tjetër investim në mbrojtjen dhe promovimin e trashëgi-
misë kulturore të vendit.

Falë një qasjeje të re në interpretimin e trashëgimisë kulturore, 
Mozaiku i Tiranës është kthyer në një hapësirë ku historia ndër-
thuret me teknologjinë dhe inovacionin. Projekti përfshin rindër-
timin tredimensional të vilës romake mbi gjurmët e saj origjinale, 
instalacione digjitale interaktive dhe përdorimin, për herë të parë 
në Shqipëri, të teknologjisë Gigapixel për dokumentimin dhe 
rindërtimin digjital të Mozaikut të Tiranës dhe mozaikut të Ekso-
narteksit të Katedrales së Bylisit. Kjo ndërhyrje e kthen monu-
mentin në një model bashkëkohor të interpretimit të trashëgi-
misë kulturore, duke ndërthurur ruajtjen, kërkimin shkencor dhe 
teknologjinë në funksion të një përvoje më të pasur për vizitorët.

INAUGURUOHET PËRVOJA DIGJITALE E TRASHËGIMISË, TE 
MOZAIKU I TIRANËS 



NËNSHKRUHET MARRËVESHJA E BASHKËPUNIMIT ME FAKULTETIN 
E GJUHËVE TË HUAJA

KONFERENCË PËR SHTYP NË MBYLLJE TË GJASHTËMUJORIT 
TË PARË TË VITIT
Në mbyllje të gjashtëmujorit të parë të vitit, u zhvillua një kon-
ferencë për shtyp ku u prezantuan zhvillimet kryesore në 
fushën e kulturës dhe sportit. Në fokus ishte Strategjia Kom-
bëtare e Kulturës 2026–2030, e cila parashikon reforma për 
mbështetjen e artistëve, mbrojtjen e trashëgimisë kulturore, 
digjitalizimin dhe rritjen e investimeve në sektor. Po ashtu, u 
prezantuan prioritetet për zhvillimin e sportit, përfshirë rritjen e 
mbështetjes buxhetore, investimet në infrastrukturë, 
mbështetjen për sportistët elitarë dhe avancimin e ligjit të 
sponsorizimeve, si pjesë e politikave për forcimin e sektorit kul-
turor dhe sportiv në vend.

Ministria e Turizmit, Kulturës dhe Sportit dhe Fakulteti i Gjuhëve të 
Huaja i Universitetit të Tiranës nënshkruan një marrëveshje bash-
këpunimi për zhvillimin e kapitalit njerëzor në sektorin e turizmit. 
Marrëveshja synon të krijojë mundësi të reja për përgatitjen profesio-
nale të studentëve, zhvillimin e aftësive dhe kompetencave të tyre, si 
dhe promovimin e standardeve të komunikimit shumëgjuhësh në 
industrinë turistike. Ky bashkëpunim forcon lidhjen mes arsimit dhe 
tregut të punës, duke kontribuar në rritjen e cilësisë së shërbimeve 
dhe zhvillimin e qëndrueshëm të turizmit shqiptar.

Sitet kulturore të Shqipërisë mirëpritën 617,907 vizitorë gjatë periudhës 
janar–qershor 2026, duke shënuar një rritje prej 89% krahasuar me të njëjtën 
periudhë të vitit 2023. 

Të dhënat evidentojnë një vijim të interesit për trashëgiminë kulturore të 
vendit, ndërsa gjatë muajit qershor u vu re një ritëm më i moderuar i rritjes së 
vizitorëve në krahasim me muajt e parë të vitit. 

Këto zhvillime nënvizojnë rëndësinë e ruajtjes së një klime të qëndrueshme 
dhe të favorshme për turizmin, me qëllim mbështetjen e zhvillimit të qën-
drueshëm të sektorit dhe promovimin e Shqipërisë si një destinacion kulturor 
dhe turistik.

RRITJE E VIZITORËVE NË SITET KULTURORE GJATË GJASHTËMUJORIT 
TË PARË


